
Հայաստանի Հանրապետության Գեղարքունիքի մարզի Սևանի համայնքապետարանի աշխատակազմի գլխավոր  մասնագետ-իրավաբանի
/ Ծածկագիր` 2.3-11 /

I. ԸՆԴՀԱՆՈՒՐ   ԴՐՈՒՅԹՆԵՐ
1. Հայաստանի Հանրապետության Գեղարքունիքի մարզի Սևանի համայնքապետարանի աշխատակազմի (այսուհետ` Աշխատակազմ) գլխավոր մասնագետի (այսուհետ` Գլխավոր մասնագետ) պաշտոնն ընդգրկվում է համայնքային ծառայության առաջատար  պաշտոնների երրորդ  ենթախմբում:

2. Գլխավոր մասնագետին «Համայնքային ծառայության մասին» Հայաստանի Հանրապետության օրենքով (այսուհետ` Օրենք) սահմանված կարգով պաշտոնի նշանակում և պաշտոնից ազատում է Հայաստանի Հանրապետության Գեղարքունիքի մարզի Սևանի համայնքապետարանի աշխատակազմի քարտուղարը  (այսուհետ` քարտուղար):

II. ԱՇԽԱՏԱՆՔԻ ԿԱԶՄԱԿԵՐՊՄԱՆ ԵՎ ՂԵԿԱՎԱՐՄԱՆ ՊԱՏԱՍԽԱՆԱՏՎՈՒԹՅՈՒՆԸ
3. Գլխավոր մասնագետն անմիջականորեն ենթակա և հաշվետու է քարտուղարին: 

4. Գլխավոր մասնագետն իրեն ենթակա աշխատողներ չունի: 

5. Գլխավոր մասնագետի բացակայության դեպքում նրան փոխարինում է աշխատակազմի այլ  գլխավոր մասնագետը / գլխավոր մասնագետներից մեկը / կամ աշխատակազմի առաջատար մասնագետը / առաջատար մասնագետներից մեկը / ` քարտուղարի հայեցողությամբ:

Օրենքով նախատեսված դեպքերում աշխատակազմի գլխավոր մասնագետին փոխարինում է համայնքային ծառայության կադրերի ռեզերվում գտնվող` սույն պաշտոնի անձնագրի պահանջները բավարարող անձը, իսկ դրա անհնարինության դեպքում այլ անձը` Հայաստանի Հանրապետության օրենսդրությամբ սահմանված կարգով և ժամկետներում:

Գլխավոր մասնագետը աշխատակազմի գլխավոր մասնագետի կամ առաջատար մասնագետի  բացակայության դեպքում փոխարինում է նրանց` աշխատակազմի քարտուղարի հայեցողությամբ:

6. Գլխավոր մասնագետը` 

ա) չունի աշխատանքների կազմակերպման, համակարգման, ղեկավարման և վերահսկման լիազորություններ,

բ) օժանդակում է համապատասխան ստորաբաժանման (աշխատակազմի) ավելի ցածր պաշտոն զբաղեցնող համայնքային ծառայողների աշխատանքներին, ինչպես նաև մասնակցում է համապատասխան ստորաբաժանման (աշխատակազմի) աշխատանքների ծրագրմանը, իսկ անմիջական ղեկավարի հանձնարարությամբ` նաև կազմակերպմանը,

գ) ենթակա և հաշվետու է իր անմիջական ղեկավարին,
դ) չունի իրեն ենթակա աշխատողներ,
ե) պատասխանատվություն է կրում իրավական ակտերի պահանջները և իրեն   վերապահված լիազորությունները չկատարելու կամ ոչ պատշաճ կատարելու, կամ վերազանցելու համար.

III.  ՈՐՈՇՈՒՄՆԵՐԸ   ԿԱՅԱՑՆԵԼՈՒ  ԼԻԱԶՈՐՈՒԹՅՈՒՆՆԵՐԸ
7. Գլխավոր մասնագետը `
ա) մասնակցում է հիմնախնդիրների լուծմանը, որոշումների ընդունմանը և հանձնարարականների կատարմանը.
IV.ՇՓՈՒՄՆԵՐԸ  ԵՎ  ՆԵՐԿԱՅԱՑՈՒՑՉՈՒԹՅՈՒՆԸ
8. Գլխավոր մասնագետը`

ա) աշխատակազմում շփվում է իր լիազորությունների շրջանակներում.

բ) առանձին դեպքերում իր պաշտոնի անձնագրով նախատեսված դեպքում և իր անմիջական ղեկավարի հանձնարարությամբ` տվյալ աշխատակազմից դուրս շփվում և հանդես է գալիս որպես ներկայացուցիչ.

V. ԽՆԴԻՐՆԵՐԻ ԲԱՐԴՈՒԹՅՈՒՆԸ ԵՎ ԴՐԱՆՑ ՍՏԵՂԾԱԳՈՐԾԱԿԱՆ ԼՈՒԾՈՒՄԸ

9. Գլխավոր  մասնագետը` 
ա) մասնակցում է խնդիրների բացահայտմանը, վերլուծմանը և գնահատմանը, ինչպես նաև դրանց ստեղծագործական և այլընտրանքային լուծումներին.

VI.  ԳԻՏԵԼԻՔՆԵՐԸ  ԵՎ ՀՄՏՈՒԹՅՈՒՆՆԵՐԸ
10. Գլխավոր  մասնագետը`

ա) ունի բարձրագույն կրթություն, համայնքային ծառայության կամ պետական ծառայության պաշտոններում առնվազն երկու տարվա ստաժ կամ վերջին երեք տարվա ընթացքում քաղաքական կամ հայեցողական կամ քաղաքացիական պաշտոններում առնվազն մեկ տարվա աշխատանքային ստաժ կամ վերջին ութ տարվա ընթացքում համայնքի ավագանու անդամի աշխատանքային գործունեության առնվազն երկու տարվա փորձ կամ առնվազն երեք տարվա մասնագիտական աշխատանքային ստաժ կամ մինչև 2018 թվականի հունվարի 1-ը համայնքային ծառայության, պետական և (կամ) համայնքային կառավարման ոլորտի առնվազն մեկ տարվա աշխատանքային ստաժ,

բ) ունի Հայաստանի  Հանրապետության  Սահմանադրության, «Համայնքային ծառայության մասին», «Տեղական ինքնակառավարման մասին», «Իրավական ակտերի մասին» Հայաստանի Հանրապետության օրենքների, ՀՀ Վարչական իրավախախտումների վերաբերյալ, ՀՀ Քաղաքացիական, ՀՀ Աշխատանքային, ՀՀ Ընտանեկան օրենսգրքերի, ՀՀ կառավարության` 24.02.2011թ. թիվ 164-Ն որոշմամբ հաստատված խնամակալության և հոգաբարձության մարմինների կանոնադրությունների և իր լիազորությունների հետ կապված իրավական ակտերի անհրաժեշտ իմացություն, ինչպես նաև տրամաբանելու, տարբեր իրավիճակներում  կողմնորոշվելու ունակություն,

գ) տիրապետում է անհրաժեշտ տեղեկատվությանը,

դ)  ունի համակարգչով և ժամանակակից այլ տեխնիկական միջոցներով աշխատելու ունակություն,

ե) տիրապետում է ռուսերեն կամ անգլերեն լեզուներին (կարդում և   կարող է բացատրվել)
VII . ԻՐԱՎՈՒՆՔՆԵՐԸ ԵՎ  ՊԱՐՏԱԿԱՆՈՒԹՅՈՒՆՆԵՐԸ
11. Գլխավոր մասնագետը `

ա) Մասնագիտական, իրավական խորհրդատվություն է իրականացնում ՏԻՄ-ի և նրան ենթակա կազմակերպությունների, ինչպես նաև Աշխատակազմի գործավարության, մատենավարության, համայնքի ավագանու որոշումների, համայնքի ղեկավարի որոշումների ու կարգադրությունների նախագծերի, օրենքների շրջանակներում, օրենքներով սահմանված կարգի պահպանման, ինչպես նաև քաղաքապետի կողմից ընդունվող վարչական և մյուս իրավական ակտերի նախագծերի օրենքների պահանջների համապատասխանության հարցերում,

բ) ապահովում է ՀՀ օրենքներով համայնքի ղեկավարի և համայնքապետարանի աշխատակազմին վերապահված իրավական բնույթի գործառույթների նախապատրաստման և կազմակերպման գործընթացը,

գ)  իր անմիջական ղեկավարի հանձնարարությամբ և իր իրավասության սահմաններում հանդես է գալիս դատարանում, «ՏԻՄ-երի մասին», «Համայնքային ծառայության մասին», ՀՀ օրենքների և «ՀՀ աշխատանքային օրենսգրքի» և մյուս իրավական ակտերին հակասող որոշումների վիճարկման հարցերում, իր անմիջական ղեկավարի հանձնարարությամբ այլ անձանց (իրավաբանական և ֆիզիկական) իրավահարաբերություններում պահպանում է համայնքի շահերը, աջակցում է համայնքի բնակիչների և տնտեսվարող սուբյեկտների իրավունքների և շահերի պաշտպանությանը,

դ) իր անմիջական ղեկավարի հանձնարարությամբ նախապատրաստում է առաջարկություններ, մեթոդական ցուցումներ և պարզաբանումներ,

ե) մասնակցում է Աշխատակազմի աշխատանքային ծրագրերի մշակման աշխատանքներին,

զ) իր անմիջական ղեկավարին ներկայացնում է զեկույցներ իր կողմից սպասարկվող բնագավառին առնչվող աշխատանքների վիճակի մասին,

է) իր անմիջական ղեկավարի հանձնարարությամբ վարչական հսկողություն է իրականացնում ՏԻՄ-ի ենթակայության կազմակերպությունների իրավական գործառույթների նկատմամբ,

ը) իր լիազորությունների շրջանակներում և անմիջական ղեկավարի հանձնարարությամբ մասնակցում է Աշխատակազմի աշխատանքային ծրագրերի մշակմանը, նախապատրաստում է տեղեկանքներ, զեկույցներ և այլ գրություններ, պատասխանում է իրեն հասցեագրված (մակագրված) դիմումներին ու գրություններին, 

թ) խնամակալության և հոգաբարձության հանձնաժողովի նախագահի հանձնարարությամբ մասնակցում է անչափահասների իրավունքների պաշտպանությանը վերաբերող խնդիրների քննարկումներին, 

թա) մասնակցում է անչափահասների իրավունքների և շահերի պաշտպանության ապահովմանը, դատարանում երեխաների իրավունքների, ծնողական իրավունքների սահմանափակման դատական նիստերին:
թբ) իրականացնում է խնամակալության և հոգաբարձության մարմինների կանոնադրությամբ վերապահված գործառույթները
ժ) իրականացնում է սույն պաշտոնի անձնագրով սահմանված այլ լիազորություններ: 
Գլխավոր մասնագետն ունի օրենքով, այլ իրավական ակտերով նախատեսված այլ իրավուքներ /սոցիալական երաշխիքներ/ և կրում է իրավական ակտերով նախատեսված այլ պարտականություններ /սահմանափակումներ/: 

VIII  ՀԱՄԱՅՆՔԱՅԻՆ  ԾԱՌԱՅՈՒԹՅԱՆ ԴԱՍԱՅԻՆ ԱՍՏԻՃԱՆԸ
12. Աշխատակազմի գլխավոր մասնագետին օրենքով սահմանված կարգով շնորհվում է Հայաստանի Հանրապետության համայնքային ծառայության երրորդ դասի առաջատար ծառայողի դասային աստիճան:
